
Aðalfundur Golfklúbbsins Vestarrs 
haldinn á kaffistofu Guðmundar Runólfssonar
mánudaginn 8. feb. 20067
Mæting:  9 manns auk stjórnar (5)
1. og 2. liður
Kosning fundarstjóra og fundarritara.  
Formaður bauð fundargesti velkomna og gerði tillögu um Þórð Magnússonar sem fundarstjóri og Hugrúnu Elísdóttur sem  fundarritari.  Var það samþykkt með lófaklappi.
3. liður -Skýrsla stjórnar um störf og framkvæmdir á liðnu starfsári.
Ásgeir formaður fór yfir það sem gert var á vellinum síðasta sumar og rakti í stuttu máli þau mót sem haldin voru í.  Hér fyrir neðan er skýrsla formans.
Þá er fimmta árið mitt sem formaður lokið og finnst mér það hafa tekist ágætlega. Haldnir hafa verið margir stjórnarfundir og málin rædd. Við höfum haldið áfram að reka völlinn og höfum gert á honum nokkrar endurbætur. Gróðursettar voru um 200 aspir og við það hefur ásýnd vallarins breyst til batnaðar. Vallarstarfsmaður var ráðinn og var það Guðlaugur Harðarson og vil ég fyrir hönd stjórnar þakka honum fyrir vel unnin störf á golfvellinum sumarið 2006. Golfvöllurinn hefur farið batnandi með hverju ári og er ég þess fullviss að hann hafi aldrei verið betri og fallegri en sumarið sem leið. Guðlaugur var mjög áhugasamur og natinn við vinnu sína og fengum við Þorkel Guðnason með honum í 1 mánuð og viljum við einnig þakka honum fyrir vel unnin störf.

Vökvunarkerfið sem tekið var í notkun sumarið 2005 virkaði vel þegar við þurftum á því að halda. Ekki má gleyma helstu mótum sumarsins eins og Sjómannamót Guðmundar Runólfsonar, Jónsmessumótið, KBbankamót sem haldið var á golfvellinum hjá okkur og einnig hjá Mostra, Soffanías Cecilsson sem haldið var á Góðri stundu , Landsbankamótið; Ragnars og Ásgeirs mótaröðin sem haldin var á öllum völlunum á nesinu, einnig héldum við nokkur hjóna- og paramót sem takast alltaf vel, héraðsmótið sem var haldið hjá okkur, en við unnum það mót glæsilega og urðum héraðsmeistarar og einnig eignaðist Golfklúbburinn Vestarr héraðsmeistara í karlaflokki í fyrsta sinn. Ásgeir Ragnarsson á 73 höggum.

Kvennastarfið hefur verið mjög gott og eru um 27 konur skráðar í klúbbnum en mis virkar eins og gengur og gerist.  Í september tóku þær þátt í Vesturlandsmótinu og urðu þar í 2. sæti. Anna María náði þeim góða árangri að verða í fyrsta sæti með punktum. Loksins kom að því að kona úr Vestarr færi holu í högg og var það Pauline Jean Haftka sem náði því á 8. braut þann 12. ágúst 2006. Einnig hefur myndast gott samstarf á milli Vestarrskvenna og Mostrakvenna og hafa klúbbarnir skipst á að hafa boðs kvennamót og hafa þessi mót verið mjög vel sótt og vakið mikla lukku.

Meistaramótið var haldið í öllum flokkum. Í unglingaflokki vann Benedikt Lárus Gunnarsson eftir harða keppni við Hákon Gunnarsson. Munaði einu höggi á þeim. Í kvennaflokki vann Dóra Henriksdóttir og í karlaflokki vann Pétur Vilberg Georgsson. Ekki má gleyma Ryderkeppninni sem haldin var á Bárarvelli og Víkurvelli og unnu við bikarinn annað árið í röð og virðist þessi keppni vera vinsæli ár frá ári. Vestarrvíkingurinn og Vestarrvalkyrja var haldið annað árið í röð og var þátttaka ekki eins góð og árið áður en sigurvegarar í þessu móti voru Jófríður Friðgeirsdóttir Vestarrvalkyrja og Sveinbjörn Halldórsson Vestarrvíkingur.

Í lokin var haldið árshátíðarmót og ákvað stjórnin að sleppa árshátið. Kannski voru það mistök en mistök eru til að læra af. Það verður örugglega árshátið næst. Ekki má gleyma þátttöku Vestarrs í sveitakeppninni, þriðja deildin var haldin á Sauðarkróki og fórum við þangað til að reyna halda okkur uppi. Ekki náðum við því en ég veit að það er hugur í mönnum að koma liðinu aftur upp á næsta ári.

Ég vil fyrir hönd stjórnar þakka öllum þeim fyrirtækjum sem hafa styrkt golfklúbbinn á einn eða annan hátt alveg sértaklega án þeirra væri þetta erfiður róður. Einnig vil ég þakka öllum þeim sem hafa starfað í kringum mótin séð um veitingar og þrif á golfskála mjög vel fyrir því þetta gengur ef allir leggjast á eitt að hjálpast að. Ég vil þakka stjórnarmönnum mínum fyrir skemmtilegt ár. Tveir víkja úr stjórn og eru það Þór Geirsson og Þórey Jónsdóttir og vil ég þakka þeim fyrir mjög gott samstarf.

Takk fyrir

Ásgeir Ragnarsson formaður GVG
Sirrý las upp nokkra punkta um kvennastarfið.  

Kvennastarfið hefur verið mjög gott og eru um 27 konur skráðar í klúbbnum en mis virkar eins og gengur og gerist.  Í september tóku þær þátt í Vesturlandsmótinu og urðu þar í 2. sæti. Anna María náði þeim góða árangri að verða í fyrsta sæti með punktum. Loksins kom að því að kona úr Vestarr færi holu í högg og var það Pauline Jean Haftka sem náði því á 8. braut þann 12. ágúst 2006. Einnig hefur myndast gott samstarf á milli Vestarrskvenna og Mostrakvenna og hafa klúbbarnir skipst á að hafa boðs kvennamót og hafa þessi mót verið mjög vel sótt og vakið mikla lukku.

4. liður - Endurskoðaðir reikningar lagðir fram til samþykktar.  
Þórey fór yfir reikningana og nokkur umræða varð um þá.  
Magnús spurði hvort golfklúbburinn skuldi ekkert og kom fram í máli Þóreyjar að svo væri ekki.  Spurt var um gjaldið til GSÍ og hvað hefði komið mikið inn sem vallargjald og kúluleiga.  Það hefur ekki verið tekið sérstaklega saman.
Reikningar samþykktir samhljóða með lófaklappi.
	Hagnaður ársins
	1.229.196
	Eignir
	7.446.719

	Eigið fé og skuldir
	7.446.719
	
	


6. liður – Kosning stjórnar.
Guðni formaður kjörnefndar tók til máls og sagði hann frá því að Hugrún, Þórey og Þór eiga að ganga úr stjórn.  Aðrir í stjórn sem eiga að sitja áfram eru Páll, Katrín og Guðni.  Hugrún gefur kost á sér aftur .  Þór og Þórey gefa ekki kost á sér aftur.  Guðni leggur til að Sigríður (Sirrý) og Hinrik komi ný inn í stjórn.  En Hinrik gefur ekki kost á sér og tilnefnir Pétur Vilberg.  Guðni gat ekki séð neitt athugavert við það.  Nokkur umræða var um þennan lið.  Kosið var um að Sirrý og Pétur komi ný inn í stjórn og var það samþykkt með lófaklappi.

7.liðar - Kosning endurskoðenda. 

Guðni leggur til að Gunnar Hjálmarsson og Halldór Kr. Halldórsson 
sem endurskoðendur klúbbsins og var það samþykkt með lófaklappi.
8.liður - Önnur mál
Dóra tók til máls og kom fram í máli henni að henni fannst síðasta sumar ekkert sérstakt og margt sem þarf að laga.
Hvernig hægt er að fá fólk til að borga vallargjöldin.  Nota vallagjaldamiða til að setja á golfpokana.  Spurning um Kaupþingbanka.  Núna fá þeir frítt 

Meistaramót – hvað er hægt að gera.  Unglingar fáir sem keppa.  Verðum að virkja unglingana.  Konurnar voru líka fáar sem kepptu þær voru 4.  Nokkur umræða var um Meistaramótið.  Þeir sem tóku þátt í meistaramótinu í sumar voru ánægðir með það.

Umræða um golfkennara – er fólk tilbúið til að borga það sem þeir setja upp.

Pétur er að spá í að taka að sér kennslu í sumar.  Kemur í ljós þegar nær dregur.  
Boðið upp á fyrirtækjamót eins og er á Akranesi.
Þórey sagði að það væri nú þegar verið að mjólk þau fyrirtæki sem eru hér í plássinu og erfitt að biðja um meira.

Spurning um leigu á vellinum.  Marteinn er tilbúinn að framlengja samninginn og að gera hlutafélag um völlinn.

Búið að tilnefna Dagbjart og Þórð að ræða við Marteinn um völlinn.  Þórður kom með hugmynd sem verða rædd betur seinna.  
Spurning um vallastjóra hvort hann verði áfram og kom fram í máli Ásgeirs að hann hefði rætt við Guðlaug Harðarson (Gulla) og var efins um að hann kæmi aftur.

Fá pening frá bæjarfélaginu til að ráða unglinga til að vinna á golfvellinum.
Golfskáli – hver er afstaða fundarmanna um þessi máli.  Þarf fyrst og fremst að búa til skála fyrir tækin.  

Boða fund seinna í vor apríl og maí og kynna fyrir félagsmönnum sumarið og fleira.

Ásgeir endaði fundinn og þakkaði fundarmönnum fyrir komuna og vonaði að hann og stjórnin eigi eftir  að vinna vel saman.

Fundi slitið kl. 21: 30
